Nafarroako Parlamentuko Mahaiak, 2017ko irailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Julia Aranoa Astigarraga andreak aurkeztutako galdera, Arte Gaztearen 2017ko Topaketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko irailaren 4an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

Kultura, Kirol eta Gazteria Departamentuak zer irizpide direla-eta murriztu du hirukoa izatera Arte Gaztearen 2017ko Topaketan parte hartzen duten artistak lehia daitezkeen modalitateen kopurua?

Zergatik murriztu da 7000 euroan sarien zenbatekoa, halako moldez non 2016ko 22.000 euro horiek 2017an 15.000 izatera pasa diren?

Foru parlamentaria: Miren Aranoa Astigarraga

